Colosas marcachu irmanucunaman
San Pablo cartacushan

Tantiyacunanchipaj:

Pablo cay cartata isquirbiran Colosas marcachu jutucaj irmanucunaman. Colosas
marca Asia quinran¢hu caycaran. Efeso marcapita quimsa junajta-ima ¢haquillapa
aywaj. Chay marca jépa runapa marcan captinsi, Israel runacunapis tiyaycaran.
Jestispa shiminta wiyashpan waquin ¢hasquicuran. Epafraspis Jesispita sumaj tanti-
yachicuran. Payga jinan runa caran.

Colosas irmédnucuna Jestisman yupachicushan wichan cushish jutucaran. Jipatam
ichanga waquin Israel runacunapis, jipa runacunapis llutanta ya¢hachiran. Chaymi
Pabluta tapucuj Epafras aywaran. Shiminta wiyar, Colosas irmdnucunaman
cartacuran.

Pablo isquirbiran:

+ Colosas irmédnucunata alli¢hu jurgushanpita: Colosenses 1.1-8.

+ Washécuj Jests Tayta Diosninchipa Wawan cashanpita, Jesiswan Tayta
Diosninchi quiquishllan cashanpita, cay pachatapis janaj pachatapis
camashanpita, maquin¢hu llapan caycashanpita. Chaynuypis Colosas
runacunata llaquipashpan Tayta Diosninchi wamrachacushanpita, Jestaspa alli
willapanta willapdcunanpaj Pabluta ca¢hacushanpita: Colosenses 1.9-2.5.

+ Washicuj Jestisman yupachicur Tayta Diosninchipa wawan car, shungun
munashannuy cawananpita, pantachicujcunata mana wiyacunanpita:
Colosenses 2.6-23.

+ Tayta Diosninchipa wawancuna juchata mana aparicunanpita,
llaquipdnacunanpita: Colosenses 3.1-4.6.

+ Wamayashanpita: Colosenses 4.7-18.

Pablo wamayashan Tayta Diosninchita

1 1-2Colosas marcachu jutucaj alliman éhurashan

irménucuna, nuwa Pablo, 3-5Jamcunata mana jungajchu.
Timoteuwan-ima cartacallamii. Chaymi imaypis Taytanchi
Washiécuj Jestisman yupachicup- Jesucristupa Taytanta mafiacur,
tiqui, llapaniquita wamayamuj. jamcunapépis mafiacuyca:
Allilla cawanayquipaj imachiipis «Taytallau Tayta, Colosas marca¢hu
quiquin Tayta Diosninchi irmdnucunata yanapaycullay, ari»
yanapayculldshunqui. Llaqui- nir.
paycullashunqui. Shungun Irménucuna, Washécuj Jesisman
munaptin, shiminta willacur yupachicushayquipita, irménu-
purindpaj nuwata cachacamasha. masinchicunata alli iawiquiwan

COLOSENSES 1

ricashayquipita sumaj cushicii.
Chaynuy cawaycanqui janaj
pachachu Tayta Diosninchipa
maquinéhu imaycamanpis cawayta
yupachicur. Tayta Diosninchipa
shiminta wiyashayquipita yupachi-
cuycanqui. Paypa shiminga alli
willapam. ¢Tayta Diosninchipa alli
willapanta chay-tucuyéhu willa-
cuptin, runacuna yupachicurcaycan.
Paypa shungun munashannuy
cawarcaycan. Jamcunapis paypa
shiminta wiyar: «Tayta Diosninchi
rasunpa llaquipdmanchi» nir
¢hasquicurayqui. “Llapantapis
yac¢hédnacushanchi irminu
Epafrasmi sumaj tantiyachishu-
rayqui. Payga Washécuj Jestispa
maquin¢hu purir, nuwatapis sumaj
yanapdmasha. 8Espiritu Santu
yanapashuptiqui, llaquinacérishay-
quitapis willamasha.

9Alli cawashayquita wiyar,
mana jamallar Tayta Diosninchita
mafacushcé: «Colosas marcac¢hu
irmédnucunata Espiritu Santuwan
yanapaycullay yarpashayquita
sumaj tantiyacunanpaj, shunguyqui
munashanta sumaj rurananpaj» nir.
10Pay yanapdmaptinchiga, shungun
munashannuy cawashunpaj.
Manchapacur juydshunpaj.
Shungun yarpashantapis tanti-
yacushunpaj. 'Paymi sumaj
munayniyuj yanapdméananchipaj,
shacyidchiméinanchipaj. Chaymi
fiacay ¢hayapamaptinchisi, runa
jagayachimaptinchisi, Tayta Diosnin-
chita cushish mafiacushuwan.
12Payllata alliman ¢hurar
cawashun. Payga alli fiawinwan
ricamashpanchi wamrachaca-
mashcanchi. Janaj pachacéhu alli
cawaymanpis ¢huramashunpaj.

13Supaypa maquinpita jishpichi-
mashcanchi. Jinarcur Wawan
Jestispa maquinman ¢huramash-
canchi. “Paymi jucha aparicuypita
jishpichimashcanchi. Llapan jucha
aparicushanchita Tayta Diosninchi
jungananpdpis nuwanchi-raycur
wafiusha.

Washaicuj Jestisman pipis
mana tincushan

15 Quiquin Tayta Diosninchita
mana ricanchichu.

Wawan Jestista ricarmi ichanga,
Tayta Diosninchipa shungun
imanuy cashantapis sumaj
tantiyacunchi.

Jestiswan Tayta Diosninchi
quiquishllan.

Payman imasi mana tincunchu.

Imatapis mana camallarraj,
Tayta Diosninchi
ricsichicusha.

16 Jestispa ricay fawinc¢hu llap-
llapantapis camasha.

Washicuj Jestis-ima Tayta
Diosninchi cay pachatapis,
janaj pachatapis camasha.

Ricashanchitapis, mana ricashan-
chitapis camasha.

Munayniyuj anjilcunatapis
camasha.

Llapanta maquin¢hu purichi-
nanpaj Washécuj Jestis-ima
camasha.

Chaymi Jeststa llapanchi
alliman ¢hurashun.

17 Chaura mana imasi caycaptillan,
Jesis cawaycaran.

Paymi Tayta Diosninchi
camashanta llapantapis
maquinéhu purichin.

18 Jutucaj irménucunapis
maquin¢hu cawanchi.

Tayta Diosninchi cawarachimu-
shanpita-pacha maquiné¢hu
chardmanchi.

Payman mana pipis tincunchu.

19 Chaymi Tayta Diosninchi
shungun imanuy cashantapis
Washécuj Jestiswan sumaj
musyachimanchi.

20 Washécuj Jesuspita Tayta
Diosninchi llapan camashan-
cunatapis alli iawinwan
rican.

Nuwanchi-raycur rus¢hu
wafiushanpita alli
flawinwan rican janaj
pachachu-cajcunatapis, cay
pachaéhu-cajcunatapis.

21Unayga Tayta Diosninchita mana

wiyacurayquichu. Payta ticrapur,
juchata aparicullar cawarayqui.
22Chaypis Washécuj Jestis nuwanchi-
raycur wafiushanpita Tayta Dios-
ninchipa shungunman tincunchi.
Llapantapis rurasha ricay niawin¢hu
juchaynajta ricaménanchipaj. 23Ricay
flawinéhu alli cawananchipaj llapan
shungunchiwan Jestisman yupachi-
cushuwan. Alli willapanta wiyacu-
shuwan. Ama yamacéshunchu. Alli
willapanta may-chay¢hiipis willacur-
caycan. Nuwapis willacuyca.

24Tayta Diosninchipa shiminta

jamcunata willapashé-janan fiacachi-
maptinsi, cushicii: « Washécuj
Jeststa fiacachishan-jina runacuna
wichgardchimasha jutucaj
irmanunchicunata willapashépita»
nir. 25Jamcunata llaquipar, Tayta
Diosninchi ¢huramasha shiminta
willacur purinédpaj. Chaymi llapan
irmadnunchicunata mayc¢hu juturap-
tinpis, Tayta Diosninchipa shiminta
sumaj tantiyacunanpaj yanapa.
26Shungun yarpashanta canancaman

COLOSENSES 1, 2

Tayta Diosninchi mana musya-
chicushachu. Yupachicuptinchim
ichanga, musyaycdchimanchi.
27Camacéchishanga sumaj-sumaj
alli captin, tantiyayta mana
atipanchichu. Chaypis llapan
runata llaquipar, nuwanchi-raycur
wafiunanpaj Washécuj Jestista
ca¢hamusha. Payga maquin¢hu
purichimanchi. Tayta Diosninchipa
fiaupanmanpis ¢hayachiméashunpaj.
28Nuwacuna Washdécuj Jestspa

shiminta willapécii. Pi-maytapis
pifiapa juchata mana aparicullar
cawananpaj. Alli shimilldpa
yaéhachipis Washdcuj Jestispa
shungun munashannuy cawananpaj.
29Chaymi shiminta llapan runa
wiyanan-raycur llapan shungiiwan
willapayca. Willapanépaj Washécuj
Jestis sumaj shacydchiman.

1Sumaj llaquishajta jamcuna

musyanqui. Mana jungallar
jamcunapépis, Laodicea marcachu
irménunchicunapépis, mana
ricsimaj irmanunchicunapépis
Tayta Diosninchita mafiacapuyca.
2Shacyéchishunayquita muna. Alli
ricanacur juc shungulla cawash-
payqui Tayta Diosninchi yarpashanta
wiyacunayquipépis, Washécuj Jests pi
cashanta sumaj tantiyacunayquipapis
mafacii. Paytaga Tayta Diosninchi
ricsichimashcanchi. 3Washécuj
Jestisna Tayta Diosninchipa shungun
yarpashanta tantiyachimashun.
4Chaymi pipis mana pantachishunay-
quipaj llapantapis willapaycaj. Panta-
chicujcuna cushichipayllapa imatapis
riman. 5Caruc¢hu caycarpis, mana
ricarpis, llapaniquipaj yarpa¢hacuyca.
Chaymi Tayta Diosninchita mancha-
pacur cawaptiquipis, Washdcuj Jestista
wiyacuptiquipis, jatunpa cushicti.

COLOSENSES 2

Taytanchi Jestispa shungunman
tincushanta rurashun

6Washdicuj Jeststa taytacha-
cushcanchi. Chaymi shungun
munashanta rurashun. 7Shiminta
wiyashanchi-jina sumaj yupachi-
cushun. Payman tanacushun. Sumaj
wiyacushun. Imay-imaypis Tayta
Diosnillanchita alliman ¢hurashun.

8Sumaj wiyacunqui. Pantachicuj-
cunapa shiminta ama ¢hasquipan-
quichu. Paycuna mana Washécuj
Jestispa shimintachu willacun.
Manchéga llutanta riman. Yachaj-
tucurpis, runa yarpashallanta
riman. Jircacunaman yupachicun.
9Nuwanchipdmi ichanga Washécuyj
Jests quiquin Tayta Diosninchi.
10Paypa maquin¢hu caycan
llap-llapan munayniyujcunapis.
Nuwanchitapis maquiné¢hu
chardmanchi. Imaysi mana
ca¢hariméshunchu.

Ushyachicuypita,
cawarimuypita
tantiyachicushan

1Unayga Israel runacuna Tayta
Diosninchipa maquin¢hu cawar,
jirucyj. Nuwanchim ichanga
Washiécuj Jesisman yupachicu-
shanchipita Tayta Diosninchipa
maquin¢hu cawanchi. Cananga
mana: «Jucha-sapa canqui»
nimanchichu. Manchéga Jests-
raycur: «Juchaynaj canqui» nir alli
flawinwan ricamanchi. 2Juchanchi-
janan Jests wafiuyman ¢hayashan-
tapis, ayanta pampashanta
musyanchi. Tayta Diosninchim
ichanga cawarachimusha. Chaymi
llupinpa aywar juchanchipita
wanacur, yacuwan ushyacunchi.

Chaura juchaynajta-jina Tayta
Diosninchi ricamanchi. 13Unayga
juchata aparicullar, wafiush-jina
Tayta Diosninchipa ricay fiawiné¢hu
cawashcanchi. Chaymi Tayta
Diosninchi mana jirucushta-jina,
jipa runata-jina ricashcashunqui.
Cananmi ichanga Washécuj Jests-
raycur Tayta Diosninchi llapanchita
allina ricamanchi. Llapan juchanchi-
tapis jungasha. *Unayga Moiséswan
Tayta Diosninchi shiminta
musyachicuran. Pipis shiminta
sumaj-sumaj mana ¢harcuptin,
fiacayman ¢hayanan caran. Jesismi
ichanga washdmaé&nanchi-raycur
rus¢hu wanuyman ¢hayasha.
Chaypita juchanchi ushyaraycan.
15Unayga jircacuna maquichaca-
mashcanchi. Tayta Diosninchim
ichanga quiquinpa maquin¢hu
purichiménanchipaj llapan jircacu-
natapis, supaycunatapis i¢hipusha.
Llapanpa ricay fnawin¢hu pingayman
¢hurasha Jests washdmaptinchi.

Pampaman mana
éhuranacunanpaj willapashan

16Washash caycaptinchi, pipis
mana jitapamashuwanchu: «Juchata
aparicuycanqui» nir imatapis
micushanchi-janan, upushanchi-
janan, fiestata rurashanchi-
janan, diyawardacuna-janan.
17Chay rurashanchicuna ushya-
cajlla. Chaypis Washécuj Jests
camacéichinanta musyaycéachiran.
Payman yupachicuptinchi,
Tayta Diosninchi rasunpa allina
ricamanchi. 1¥Waquin runa alli
shungu-tucur, anjilcunatapis tayta-
chacun: «Ricaripamasha» nir. Alli-
tucujcunaga umallanpita imatapis
jurgun. Paycunata ama mancha-

pacushuwanchu. *Chay-niraj
runacuna Washdacuj Jestista mana
taytachacunchu. Washicujga llapan
yupachicujcunata yanapan shiminta
sumaj tantiyacunanchipaj, jucninchi-
jucninchipis alli ricanacunanchipaj,
Tayta Diosninchipa shungun
munashallanta rurananchipaj.

20Cananga jircacunata ama
manchapacushunchu. Mana
maquinc¢hiichu cawanchi. Manchéga
nuwanchi-raycur wafiushanpita-
pacha Washécuj Jestispa maquin¢hu
cawanchi. Paypa maquin¢hu caway-
carga, pantachicujcunapa shimin-
tapis ama ¢hasquipashuwanchu.
21Paycuna Tayta Diosninchi alli
ricananta yarpar, ricsish-ricsishllata
imatapis charan. Ricsish micuytapis
micun. Ricsish imacunallatapis
yatan. 22Runacuna umallanpita
jurgushanga watanmaylla
jungacédcun. 22Runa yarpashanpis
allitaga allim. Waquinta allillata
ruran. Alli¢hu llucshiyta munar,
flacayta ashin. Chaypis juchalla¢hu
arun. Quiquincunalla alli-tucun.
Mana Tayta Diosninchitachu alliman
¢huran.

Washicuj Jeststa ricacushun

!Nuwanchitam ichanga

Washécuj Jests alli cawayta
tarichimashcanchi. Chaymi
Washécujninchi Jests cawashan-
jina cawashun. Payta janaj
pachaman shuntacur Tayta
Diosninchi alli¢hu jurgusha.
Munayniyuj cananpaj ¢hurasha.
2Nuwanchipis Tayta Diosninchipa
shungun munashallantana imatapis
rurashuwan. Juchatapis ama apari-
cushunchu. 3Shungunchi munasha-
llanta mana ashinchinachu.

COLOSENSES 2, 3

Manchédga Washécuj Jestispa
maquinc¢hiina Tayta Diosninchi
purichimanchi. 4Chaymi Jests
cutimur, llapanpa ricay fiawiné¢hu
janaj pachaman pushacaméashunpaj.
Chay¢hu achic-achicyaycar imayca-
manpis cawashunpaj.

5Chaura shungunchi munashanta
ama rurashunnachu. Majallayquiwan
cacunquiman. Jucwan-jucwan
ama cacunquichu. Warmi-pacha,
runa-pa¢ha ama canquichu. Marca-
pingay ama cawanquichu. Imatapis
ama munapanquichu. Mallaj ama
canquichu. Mallajcunaga jillayman
yupachicur, Tayta Diosninchitapis
jungaycun. ¢Chay-niraj jucha¢hu
arujcuna-jina ama cawashunchu.
Mana wiyacujcunata ullgiipar, Tayta
Diosninchi fiacachingapaj. 7Unayga
Tayta Diosninchita mana wiyacur,
paycunapa llupinpa purishcanqui.
8Tayta Diosninchipa shiminta
wiyaycarga, ama jagayadchinacun-
quichu. Ama pifianacunquichu.
Ama ticshapardnacunquichu. Ama
jayapanacunquichu. Ama ashllina-
cunquichu. °Jucha¢hu cawashayqui-
jina ama llullapdnacunquichu.
loCananga juchaynajta Tayta
Diosninchi ricamanchi. Shungun
munashanta rurananchipapis,
shungunman tincunanchipépis
yanapaycamanchi. 1'Payga mana
ricayninchipitachu alli ricamanchi.
Mana imananchu Israel runa captin-
chisi, jdpa runa captinchisi, ¢hacra
runa captinchisi, chunchu captin-
chisi, puricuj piyun captinchisi,
patrun captinchisi. Llapanchita
alli ricamanchi Washécuj Jestspa
shiminta ¢hasquicushallanchipita.
Paypa maquinc¢hiimi llapanchipis
cawanchi.

COLOSENSES 3, 4

12] Jaquipamashpanchi Tayta
Diosninchi wamrachacamash-
canchi. Chaymi llaquipdnacushun.
Wamayéanacushun. Ama alli-
tucushunchu. Ama warminquichu.
Ama ullgunquichu. Imapitapis
upéllacushun. B3Irménunchicunawan
tantiyanacushun. Imatapis alli
shimillawan ushyacédchishun.
Juchanchita Tayta Diosninchi mayna
jungasha. Chay-jina nuwanchipis
irmdnunchipa juchanta ama
yarpardshunchu. 1*Sumaj llaquina-
cushun. Llaquinacur, juc shungulla
cawashun. 3Washécujpa maquin¢hu
cawaycar, allilla juydshun. Jaucalla
cawananchipidmi, juc shungulla
cawananchipdmi wamrachacamash-
canchi. Chaymi imapitapis Tayta
Diosninchita alliman ¢huralldshun.

16Washécuj Jestispa shiminta
wiyacunqui, ari. Shunguyquiman
¢hayaptin, Tayta Diosninchipa
shiminta tantiyachinacunqui.
Anyapdnacunqui. Salmucunata
cantar, alabansacunata cantar, Tayta
Diosninchita alliman ¢huranqui.
7Ima allish nuwanchi-raycur
Washiécuj Jeststa Tayta Diosninchi
ca¢hamusha. Paypa maquin¢hu
cawar, shungun munashallanta
rurashuwan. Payllapita rimashuwan.

Irmédnucuna imanuy
cawananpapis tantiyachicushan

18Irmédnacuna, Tayta Jestispa
maquin¢hu cawashayqui-janan
majayquipa maquinc¢hiipis
cawanquiman.

9Irmanucuna, warmiquita llaquin-
quiman. Nishayqui-nishayqui
imatapis ama rurachinquimanchu.

20Wamracuna, mamayqui-
taytayquita wiyacunquiman.

438

Wiyacuptiqui, Tayta Diosninchipa
shungunmanpis tincunqui.

21Mama-taytacuna, wamrayqui-
cunata ama jagaydchinquimanchu.
Jagaydchiptiqui, llaquish cawanga.

22Pjyun arur purijcuna, sumaj
wiyacunquiman. Washécuj Jeststa
manchapacushayqui-jina patrun-
niquipa ricay fiawin¢hu carpis,
jucla¢hu carpis, manchapacun-
quiman. Ricashunallayquipédga
ama aruj-tucunquimanchu.
23Mandunta rurar, Jestispa
mandunta ruraycaj-jina shacya-
shacyalla imatapis ruranquiman.
24Paypa shiminta wiyacunchi.
Chaymi shungun munashallannuy
cawaptinchi aunishanta ¢harcur,
Taytanchi Jesucristu alli cawayman
¢huraméashunpaj. 25Juchata apari-
cullar cawaptinchim ichanga, jucha
aparicushanchiman-tupu Tayta
Diosninchi jurgapashunquipaj.
Payga jucha aparicujcunata mana
chapangapéchu.

1Piyunta mincacuj irmédnucuna,
mincayniquicunata alli

ricanquiman. Jamcunapis Tayta
Diosninchipa maquin¢hu cawar-
caycanqui. Payga llapanchita
ricaycdmanchi.

Irméanucunata Pablo pifiapashan

2[rminucuna, llutalla ama
cawacunquichu. Manchéga Tayta
Diosninchita mafiacur cawan-
quiman. Imaman ¢hayaptiquisi,
cushicarinquiman. 3Washécujpa
shungun yarpashanta willapdcunépaj
nuwacunapapis mafiacunqui, ari.
Jishpichiménanchipaj willacushépita
runacuna wi¢hgaraycdachiman.
4Llapan runata sumaj tanti-
yachindpaj mafiacunqui, ari.

SMana yupachicujcunapa ricay
fiawinchiipis cuyay-munaypaj
cawashun. Jicurpis, mana jacurpis,
Tayta Diosninchipa shiminta
willapadcunqui. ¢Pitapis mana
nandchipéllar willacunqui, ari.
Imata tapushuptiquipis, alli shimi-
llayquipa tantiyachinqui, ari.

Cartapa ushyanan

7Imanuy cawashétapis willashu-
nayquipaj ya¢hdnacushé irménunchi
Tiquicuta ca¢haycdmii. Payga
Washécuj Jestispa mandunta ruran.
Washécujpa shiminta willacuptipis,
willacdshimasha. 8Chaymi
imanuy juyarcaycashéta willashu-
nayquipdapis, sumaj shacyachishu-
nayquipépis ca¢haycamii.
9Tiquicutawan-ima marca-masiqui
Onésimutapis ca¢haycamii. Paycuna
imanuy carcaycashétapis willa-
shunquipaj. Onésimuwan sumaj
ya¢hénacii. Payga Tayta Diosnin-
chita sumaj wiyacun.

1oCarsil¢hu wi¢hgaraj-masi
Aristarcupis wamayashunqui.
Bernabipa yawar-masin Marcospis
wamayashunqui. Marcos imata
rurashantapis musyanqui. Chaymi
¢hayamuptin, alli ricanqui,
ari. 1« Jestis» jutiyuj Justupis
wamayashunqui. Israel casta
irmadnunchicuna quimsajlla
Tayta Diosninchipa shiminta

COLOSENSES 4

willacupti, yanapamasha. Sumaj
shacyachimasha. 12Marca-masiqui
Epafraspis sumaj wamayashunqui.
Payga Washicuj Jestispa mandunta
ruran. Jamcunapépis Tayta
Diosninchita mafiacun: «Colosas
irminucunata yanapaycullay,
ari. Yarpashayqui shungunman
¢hayachun. Munashallayquita
rurachun » nir. 13Epafras llaqui-
shushayquita rinriwan wiyashca.
Laodicea marca¢hu, Hier4polis
marcac¢hu irmadnunchicunapis
sumaj llaquishunqui. Mana junga-
shunquichu. *Yaéhinacusha
jampicuj Lucaspis, Demdspis sumaj
wamayéashunqui.

15Laodicea marca¢hu
jutucaj irmdnunchicunatapis
wamayapamanqui, ari. Irména
Ninfatapis, wasin¢hu jutucaj
irmanucunatapis wamayapamanqui.
16Cay cartata liguircur, Laodicea
marcaman apachinqui jutucaj
irménucuna liguinanpaj. Laodicea
marcaman apachishi cartatapis
liguinquiman. ”Yupachicuj-masinchi
Arquiputa pinapay: « Washécuyj
Jestispa maquin¢hu cawar, shiminta
¢harcunanchi» nir. 18Quiquina cay
cartapa ushyananta isquirbiycamdi.
Llapaniquita sumaj wamayaj. Carsila-
rashidta ama junganquichu, ari.
Llapaniquitapis Tayta Diosninchi
yanapayculldshunqui. Chayllana.

